ՏԵՂԵԿԱՆՔ-ԱՄՓՈՓՈԹԵՐԹ

«ԿՅԱՆՔԻ ԴԺՎԱՐԻՆ ԻՐԱՎԻՃԱԿՈՒՄ ՀԱՅՏՆՎԱԾ ԵՐԵԽԱՆԵՐԻՆ ԽՆԱՄԱՏԱՐՈՒԹՅԱՆ ՀԱՆՁՆԵԼՈՒ ԸՆԹԱՑԱԿԱՐԳԻ ԲԱՐԵՓՈԽՄԱՆ ՀԱՅԵՑԱԿԱՐԳԻՆ  ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացություն

	ՀՀ ֆինանսների նախարարություն

23.10.2015թ. 
 N 01/83-1/32065-15 
	ՀՀ ֆինանսների նախարարությունը քննարկել է Ձեր ս. թ. հոկտեմբերի 26-ի N ԱԱ/ԳԳ-2/9424-15 գրությամբ ներկայացված «Կյանքի դժվարին իրավիճակում հայտնված երեխաներին խնամատարության հանձնելու ընթացակարգի բարեփոխման հայեցակարգին հավանություն տալու մասին» ՀՀ կառավարության արձանագրային որոշման նախագիծը (այսուհետ` Նախագիծ) և հայտնում է հետևյալը.

Նախագծի 21-րդ կետում նշված է, որ խնամատարությունը կարող է իրականացվել նաև 18 տարեկանը լրանալուց հետո՝ որպես պետության կողմից տրամադրվող հետխնամքի աջակցություն: Դրա մասին նշված է նաև Նախագծի 26-րդ կետում` մասնագիտացված խնամատար ընտանիքների մասով:

Այս կապակցությամբ առաջարկում ենք, բացառությամբ մասնագիտացված խնամատար ընտանիքների, հիմնավորել խնամատարության իրականացման նպատակահարմարությունը 18 տարեկանը լրացած անձանց մասով: 

Միաժամանակ Նախագիծը անհրաժեշտ է համապատասխանեցնել ՀՀ  կառավարության 2015 թվականի հունվարի 22-ի նիստի «Հայեցակարգերի, ռազմավարությունների, ծրագրերի կազմման մեթոդական ուղեցույցին հավանություն տալու մասին» N2 արձանագրային որոշման հավելվածի 2-րդ բաժնի 6-րդ կետի 9-րդ ենթակետի պահանջին, համաձայն որի` հայեցակարգի տեխնիկական կառուցվածքը պետք է ներառի ֆինանսական գնահատականի վերաբերյալ դրույթ:
	Ընդունվել է, կատարվել է լրացում: Միաժամանակ հայտնվում է, որ. 

1. «Առանց ծնողական խնամքի մնացած երեխաների սոցիալական պաշտպանության մասին» ՀՀ օրենքի 2-րդ հոդվածի համաձայն  «առանց ծնողական խնամքի մնացած երեխաների թվին պատկանող անձինք են համարվում 18-23 տարեկան այն անձինք, որոնց ծնողները (կամ միակ ծնողը) մինչև նրանց 18 տարին լրանալը մահացել են, զրկվել են ծնողական իրավունքներից, ճանաչվել են անգործունակ, խուսափել են երեխաների դաստիարակությունից կամ նրանց իրավունքների և շահերի պաշտպանությունից, ինչպես նաև oրենքով սահմանված կարգով ճանաչվել են մահացած, անհայտ բացակայող կամ անհայտ են: Վերոնշյալ օրենքով սահմանված դեպքերում այս երեխաները, մինչև 23 տարեկանը լրանալը, պետական միջոցների հաշվին ստանում են  կրթական, առողջապահական, սոցիալական աջակցություն: Հայեցակարգով նախատեսվում է հետխնամքի աջակցություն տրամադրել միայն խնամատարության հանձնված երեխաներից վերոնշյալ կարգավիճակն ունեցողներին: 

2. Հայեցակարգի ֆինանսական գնահատականի վերաբերյալ դրույթը ներառված է հայեցակարգի 45-րդ կետում, համաձայն որի` խնամատարության նոր տեսակների ներդրումը ֆինանսական ծախսերի էական փոփոխություն չի առաջացնի:  

	ՀՀ ոստիկանություն 03.11.2015թ.

  N 24/3239
	Ոստիկանությունում ուսումնասիրվել է  «Կյանքի դժվարին իրավիճակում հայտնված երեխաներին խնամատարության հանձնելու ընթացակարգի բարեփոխման հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագիծը, որի վերաբերյալ առաջարկություններ և առարկություններ չկան:
	Ընդունվել է ի գիտություն:

 

	ՀՀ  տարածքային կառավարման և արտակարգ իրավիճակների նախարարություն

30.10.2015թ. 
N 1/06.3/15963-15
	      Հայաստանի Հանրապետության տարածքային կառավարման և արտակարգ իրավիճակների նախարարությունը «Կյանքի դժվարին իրավիճակում հայտնված երեխաներին խնամատարության հանձնելու ընթացակարգի բարեփոխման հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագծի վերաբերյալ առաջարկություններ չունի:
	Ընդունվել է ի գիտություն: 

	ՀՀ կրթության և գիտության նախարարություն

06.11.2015թ.

N 01/10/13312-15
	Ի պատասխան Ձեր՝ 2015-10-26 հ. ԱԱ/ԳԳ-2/9424-15 գրության տեղեկացնում եմ, որ ՀՀ կրթության և գիտության նախարարությունը «Կյանքի դժվարին իրավիճակում հայտնված երեխաներին խնամատարության հանձնելու ընթացակարգի բարեփոխման հայեցակարգին հավանություն տալու մասին» Հայաստանի Հանրապետության կառավարության արձանագրային որոշման նախագծի վերաբերյալ առաջարկություններ և դիտողություններ չունի: 
	Ընդունվել է ի գիտություն:



	ՀՀ արդարադատության նախարարություն

2015-12-03 թիվ 01/14/14968-15
	     1. Որոշման նախագիծն անհրաժեշտ է համապատասխանեցնել ՀՀ կառավարության 2015 թվականի հունվարի 22-ի նիստի N 2 արձանագրային որոշմամբ հավանության արժանացած «Հայեցակարգերի, ռազմավարությունների, ծրագրերի կազմման մեթոդական ուղեցույցի» 7-րդ կետի պահանջներին, մասնավորապես՝ նախագծում անհրաժեշտ է նախատեսել դրույթ՝ համապատասխան քաղաքականության իրականացման համար անհրաժեշտ ռազմավարության մշակման և դրա իրականացման համար անհրաժեշտ ծրագրի կազմման վերաբերյալ: Այդ առումով նախագծում՝ որպես 2-րդ կետ անհրաժեշտ է նախատեսել հանձնարարական, որի համաձայն հիշյալ հայեցակարգն ուժի մեջ մտնելուց հետո ՀՀ աշխատանքի և սոցիալական հարցերի նախարարը համապատասխան ժամկետում ՀՀ կառավարություն պետք է ներկայացնի հայեցակարգի կատարումն ապահովող միջոցառումների ծրագիր, որում հստակ կսահմանվեն իրականացվող միջոցառումները, համապատասխան ժամկետները, պատասխանատու կատարողները, ֆինանսական աղբյուրները և այլն:

2. Նախագծով հաստատվող հավելվածի (այսուհետ՝ հավելված) 7-րդ կետի 3-րդ և 5-րդ ենթակետերով նախատեսված դրույթները կրկնում են միմյանց: Այդ առումով  հավելվածի 7-րդ կետն անհրաժեշտ է խմբագրել:



3. Հավելվածի 11-րդ կետում անհրաժեշտ է հստակեցնել, թե որ որոշմամբ հաստատված ռազմավարության մասին է խոսքը:
	 Ընդունվել է, Նախագծում կատարվել է համապատասխան լրացումը:
Ընդունվել է, 7-րդ կետը խմբագրվել է:

Ընդունվել է, հստակեցվել է:


	ՀՀ մարդու իրավունքների պաշտպան
 18.11.2015թ. թիվ 01/13.6/5689 գրություն


	Ի պատասխան Ձեր` 10.11.2015թ. թիվ ԱԱ/ԳԳ-2/9924-15 գրության` «Կյանքի դժվարին իրավիճակում հայտնված երեխաներին խնամատարության հանձնելու ընթացակարգի բարեփոխման հայեցակարգը հաստատելու մասին» ՀՀ կառավարության որոշման  նախագծի (այսուհետ՝ Նախագիծ) վերաբերյալ  ներկայացնում ենք մեր դիտողությունն ու առաջարկը:

Այսպես, Նախագծի 3-րդ՝ Նախապատմություն բաժնի 10-րդ կետի համաձայն ՀՀ ընտանեկան օրենսգրքի 139-րդ հոդվածը սահմանում է, որ խնամատար ընտանիքին դաստիարակության չեն կարող հանձնվել սուր կամ քրոնիկ վարակիչ հիվանդությամբ տառապող երեխաները, եթե խնամատար ընտանիքը հակառակը չի պնդում: Սակայն, Նախագծում նշված չէ, թե նման դեպքում ինչպես պետք է իրականացվի և կազմակերպվի երեխաների խնամքը: Այսպիսով, առաջարկում ենք նախագծով ամրագրել նաև սուր կամ քրոնիկ վարակիչ հիվանդությամբ տառապող երեխաների խնամքին վերաբերող դրույթներ այն դեպքերում, երբ երեխան չի կարող ապրել կենսաբանական ընտանիքում:
Հաշվի առնելով վերոգրյալը՝ կարծում ենք, որ վերը նշված առաջարկը կծառայի երեխաների իրավունքների առավել լայն պաշտպանությանը և կյանքի դժվարին իրավիճակում հայտնված երեխաներին խնամատարության հանձնելու ընթացակարգի` երեխաների լավագույն շահին առավել արդյունավետ համապատասխանեցմանը: 
	Ընդունվել է,  նախագծում կատարվել է համապատասխան լրացում:


